
Erlajar Arah Perkis 



 

Perkis sada binatang si kitik, si tempa labo lit gegehna 
adi bandingken ras kita jelma. Adi terdedehta saja pe perkis e 
mis nge ia mate. Tapi wari enda isuruh kita erlajar arah perkis, 
kai nge tujunna? 
Pemena, gelah kita ula meganjang ukur. Amin megegeh pe 
kita bandingken ras perkis, lit nge kelemahenta, kita labo 
mahluk si sempurna. Kalak si meteruk ukur tetap nggit erlajar  
arah kerina tinepa Dibata. Peduaken gelah kita jujur ras 

disiplin (berintegritas). La pe iawasi pemimpin, la pe lit 
mandur, tetap erdahin alu tutus. Adi ban lit pengawas maka 
kita erdahin situhuna rugi man banta, sabap  tempa kita 
erdahi alu terpaksa janah e labo maba kemalemen ate. 
Peteluken, gelah kita erdahin i bas paksana. Tupung wari lego 
erdahin, tupung wari perudan kita ngadi, tentuna e rikutken 
ingan ras situasi pendahinta. Adi perjuma payo arus ngadi adi 
wari udan, tapi si erdahin i kantor entah i rumah udan pe 
banci nge terus erdahin. Si imaksudken i jenda gelah lit 
keseimbangen paksa erdahin ras paksa ngadi.  
Erlaja arah perkis sabap lit strategi si banci si dat i bas ia nari. 
Perkis la malas, ietehna nikapken pangan guna keperlunna ku 
paksa si reh. Banci kataken perkis enda nggit nabung guna 
masa depanna. E maka di kune pe reh wari perudan la ia 
kelehen.  
Si ibahan perkis enda me si perlu si pelajari, gelah kerina 

Moria la perkisat, apaika i bas erdahin. La nimai pagi entah 
kedun (menunda waktu), sabap tupung kita nimai pagi, banci 
saja wari enda reh udan (entah lit alangen) dungan lanai banci 
erdahin. Ulihna musil me, la lit nakan si man panganen guna 
wari si pagi.  Perlu kita pentar, wari si pepagi lenga si eteh kai 
si jadi, adi wari enda lit kesempatenta lako erdahin, 
dahikenlah, la mehuli cirempu adi labo sakit.  
 
 

 Disiplin ras jujur i bas erdahin 



 

 

 

 

 

 


